
RI CARTA RI XUTZ'IB'AJ RI

SAN PABLO CHKE RI
KOJONELAB' A] GALACIA

Ri apostol Pablo kuchap u tz'ib'axik jun carta
chke ri qachalal kojonelab’ aj Galacia
1In wa', ri Pablo, in apo6stol. In jun chke ru
taqo'nri]Jesucristo. Man in kojom td kumal winag,
man in tagom td kumal winaq, xane rumal ri Jesu-
cristo, xuquje' rumal ri Dios ga Tat ri xk'astajisan
ri Jesucristo chkixol ri kdminagib'. 2 Ri in, wachi'l
konojel ri qachalal ri e k'o wuk', kintz'ib'aj b'i wa'
wewujri' chiweix, ixri'ri qachalal kojonelab'riix
k'o pa taq ri tinimit re Galacia. 3 Are ta b'a' ri Dios
ga Tat, xuquje' ri Qajaw Jesucristo kutoq'ob'isaj
i wéch, kub'ano chi kuxlan ri iwanima'. 4 Ri Qa-
jaw Jesucristo xujach rib' rech kdkdmisax rumal
gech chutojik ri ga mak, che qa torik pu q'ab’' we
uwdchulew ri' re etzelal. Je' xub'an wa' rumal chi
are wa' u rayib'al ri Dios qa Tat. 3 jChnimarisax ta
b'a’ u q'ij ri Dios kdmik, Xuquje' pa taq ri q'ij ri
junab’ ri kepe na! Amén.

Rajwaxik chi xa jun u wdch ri Utzalaj Tzij re ri
Evangelio Katzijoxik
6 Sib'alaj kinkajmaj wa' chi chanim tajin kiya
kan ri Dios, ri xixusik'ij rumal ri toq'ob’ ri xub'an
Cristo chqe, tajin k'u kitagej u tzijoxik jun “evan-
gelio” chik ri jun chi wi. 7 Man kinb'ij taj chi qas
tzij k'o chi jun gas “evangelio” chik, xane xa e k'o

jujun ri kixkisacho. E are' kdkaj kakik'ex ri Utzalaj
Tzij re ri Evangelio chrijj ri Cristo. 8 Pune ta ne jun
chqge uj, we ne jun angel ri kdpe chikaj ri kutzijoj
chiwe jun evangelio chik ri man junam ta ruk' ri
Utzalaj Tzij re ri Evangelio ri ga tzijom uj chiwe,
kéq'at ta na tzij puwi' rumal ri Dios chi kak'ajisax
uwadchriare'. 9Jas ri ga b'im nab'e, xuquje' kdmik
kinb'jj chijumul: We k'o jun kutzijojjun evangelio
chik chiwe ri man junam ta ruk’ ri Utzalaj Tzij re
ri Evangelio riix kojoninaq wi, kdq'at na tzij puwi'
rumal ri Dios chi kék'djisax u wéch ri are'.

10 ;A are lo kwaj chi utz kinil wi kumal ri winaq
chi je' kinb'ij wa? jMan are taj! Ri kwaj in are la'
chi utz kinil wi rumal ri Dios. jWe ta gas tzij wa'
chi are kwaj chi nim kinil wi kumal ri winaq, man
inta b'a' jun qas paténil re ri Cristo!

Ri apostol Pablo kutzijoj ri xub'ano aretaq xok
che apostol
11 Chiwetamaj b'a’, qachalal, chi ri Utzalaj Tzij
re ri Evangelio ri kintzijoj chiwe, man are ta ki
chomanik winaq. 12 Man xa ti jun winaq xyo'w
wa' chwe, man xa té xintijox che rumal jachin jun,
xXane are ri Jesucristo xq'alajisan wa' chnuwaéch.
I3Riixitom jasje'rixinb'an pa ri nu k'aslemal
nab'e kanoq, aretaq xintagej na ri e kojoninaq
wi ri winaq aj Israel. Iwetam chi sib'alaj xinb'an
k'dx chke ri winaq ri e rech ri Dios, e are k'u wa'
ri gqachalal kojonelab’. Are ta xwaj xinsach ki
wach. 14 Aretaq xintagej na ri e kojoninaq wi ri
winaq aj Israel, ri in k'o na mds nu no'j chrij wa'
we kojonik ri' chkiwéch k'ia chke ri nu winaqil
ri junam ki junab' wuk' pa taq ri q'jj ri'. Je ri,

rumal chi sib'alaj xinkoj nu chuq'ab’ in chub'anik
ri ki naq'atisam wi kib' ri nu mam ojer. 15 Are
k'u ri Dios xinucha' tzaretaq majoq kil nu wach,
xinusik'ij chupaténixik rumal chi xutoq'ob'isaj nu
waéch. 16 Aretaq xuchomaj chi utz je' kub'ano,
xXub'ano chi kinwetamajuwéch riuK'ojol pawan-
ima', rech kintzijoj ru Loq' Pixab' chrij ru tob'anik
ri Are' chke ri nik'iaj winaq chik ri man e aj Israel
taj. Aretaq je' xb'antaj wa', man xinta' td u no'j
jachin jun winaq chik. 17 Man xine' ta pa Jerusalén
chuta'ik ki no'j ri xeb'ok che taq apostoles nab'e
chnuwadch in, xane chanim xine' pa Arabia, te k'u
ri' xintzelej chi jumul pa ri tinimit Damasco.

18 Ok'owinaq chi oxib' junab’, te k'u ri' xine'
pa ri tinimit Jerusalén. Are chi' Xinwetamaj u
wiéch ri Pedro, olajuj q'ijj k'ut xink'oji na ruk' ri
are'. 19 Man k'o ti k'u jun apdstol chik xinwil u
wadch chila', xane xuwi ri Jacobo ru chaq' ri Qajaw
Jesus.™ 20Kinjikib'a' u b'ixik cho ri Dios chi ri tajin
kintz'ib'aj b'i chiwe are ri qas tzij.

21 Aretaq xinel b'i pa Jerusalén, xine' pa taq ri
juyub' re Siria xuquje' re Cilicia. 22 Man etamtal
td k'u nu wach kumal ri qachalal kojonelab' che ri
Cristo ri e K'o pa taq ri tinimit re Judea pa taq ri
qij ri'. 23Ri e are' xuwi ki tom u tzijol: “Ri achi
ri xub'an k'dx chqe nab'e, kdmik kutzijoj ru Loq'
Pixab'ri Dios chrij ri kojonik ri Xxraj xusach u wéch
nab'e,” —xechari'. 24 Xkiya k'u u q'ij ri Dios rumal
wech in.

* 1:19 Ri Jacobo ri' are k'amal ki b'e ri qachalal kojonelab' pa
Jerusalén.

2

Ri apostol Pablo kdk'ulax kumal ri nik'iaj apOstoles
chik
1 Ok'owinaq chi kajlajuj junab’, te k'u ri' xine'
chi jumul pa ri tinimit Jerusalén, wachi'l ri Bern-
abé. Xuquje' xink'am b'i ri Tito wuk'. 2Xine' pa
Jerusalén rumal chi ri Dios xuk'ut chnuwéch chi
rajwaxik kine' jela'. Chila' pa Jerusalén xeintz-
jjob'ej ri k'amal taq ki b'e ri kojonelab' pa ki
tukiel wi, xink'ut k'u ri Utzalaj Tzij re ri Evangelio
chkiwdch jas ri kintzijoj in chke ri nik'iaj winaq
chik ri man e aj Israel taj. Je wa' xinb'ano rech
kakilo chi man xaq ta loq' ri chak nu b'anom o ri
kinb'an na chutzijoxik ru Loq' Pixab' ri Dios. 3{Utz
b'a’ xkita ri xinb'ij! Che ri Tito ri k'o wuk' man
xkikoj ta ki chuq'ab’ chub'ixik chi rajwaxik kok
retal ri ojer trato che ru cuerpo, pune ri are' man
aj Israel taj. 4E k'o k'u jujun ri kdka'n che kib' chi
e kojonelab' ri xaq chk'uyal xeb'ok chqaxol. Are
ta xkaj chi xok retal ri ojer trato che ri Tito. Ri
e are' xeb'ok chqgaxol xaq che rilik jas kdqga'n uj,
ri uj tzoqopital chi rumal ri Cristo pu q'ab’ ri ojer
Pixab'. Are k'u kékaj chi kujq'ax chi jumul pu q'ab’
wa'. SMan jub'iq' td xqaya qib' pa sub'ik chke, rech
riix kuya' kitaqgej ri Qas Tzij re ri Evangelio.
6Ri tata'ib' k'amal taq ki b'e ri kojonelab'ri e k'o
pa Jerusalén, man k'o ta jun tijonik chik ri xkiya
chwe in. Ri e are’, pune nimaq ki b'anik, man k'o
td we in chke. Ri Dios k'ut xaq junam keril wi
konojel ri winaq. 7 Man k'o td jun tijonik chik ri
xkiya chwe, xane xkich'ob'o chi gas tzij yo'm pa
nu q'ab’ ru tzijoxik ri Utzalaj Tzij re ri Evangelio

chke ri nik'iaj winaq chik ri man e aj Israel taj, je'
jasriPedro yo'm pu q'ab’ ru tzijoxik ri Utzalaj Tzij
re ri Evangelio chke ri winaq aj Israel. & Are k'u
ri Dios ri xtaqow b'i ri Pedro rech kok che apdstol
chkixol ri winaq aj Israel, are ri Are' xintaqow b'i
in xuquje' rech kinok che apdstol chkixol ri nik'iaj
winaq chik ri man e aj Israel taj.

9 Ri Jacobo, ri Pedro, ri Juan, ri ki nimaqil ri
gachalal kojonelab', aretaq xkich'ob'o chi qas tzij
ri Dios u yo'm wa' pa nu q'ab' we chak ri' ri
nim u b'anik, xkichap ri qa q'ab’, ri in wachi'l ri
Bernabé, chuk'utik chi kujkaj, xuquje' chuk'utik
chi utz kakilo chi ri uj kaqatzijoj ri Utzalaj Tzij re
ri Evangelio chke ri nik'iaj wmaq chik ri man e
aj Israel taj. Are K'uri e are' kikitzijoj na wa' we
Evangelio ri' chke riwinaq aj Israel. 10 Xuwi xkib'ij
chirajwaxik kena'taj rimeb'a'ib’ chge. Are kK'uwa'
xuquje' ri nu kojom nu chuq'ab’ chub'anik.

Ri apostol Pablo kuyaj ri apostol Pedro pa ri
tinimit Antioquia
11 Aretaq k'ut xopan ri Pedro pa Antioquia, xa-
jwataj na chi xinyaj chkiwéch konojel rumal chi
gas tzij man utz td ri tajin kub'ano. 12Ri are' kawi'
kuk' ri nik'iaj winaq chik ri man e aj Israel taj.
Aretaq xeopan jujun winaq aj Israel ri e tagom b'i
rumal ri Jacobo, ri apostol Pedro xutas rib' chkij
ri nik'iaj winaq, man xwi' td chi kuk'. Je' xub'ano
rumal chi xuxej rib' chkiwéch ri winaq aj Israel
ri e naq'atalik chi kok retal ri ojer trato che ri ki

cuerpo.” 13 Xuquje' ri nik'iaj kojonelab' chik aj

2:12 “Circuncision”: Chawila' ri Hechos 7:8, nota.

Israel xka'n ke ri xub'an ri Pedro, xaq kieb' chi ki
wach xka'no. Xuquje' ne ri Bernabé xuta ri xkib'ij,
xub'an re ri xka'n ri e are'. 14 Aretaq k'ut xinwilo
chiriPedro kuk' ri nik'iaj kojonelab' chik man gas
td utz kdka'no, chi man je' td kédka'no jas ri kub'ij
ri Qas Tzij re ri Evangelio, xinb'ij che ri Pedro
chkiwdch konojel ri e k'olik: “We ri at, at ri' gas
at jun winaq aj Israel, kab'an awe jas ri kdka'n ri
nik'iaj winaq chik ri man e aj Israel taj, ri man je'
taj jas ri kdka'n ri winaq aj Israel, ¢jas che kakoj a
chuq'ab’ chub'ixik chke ri nik'iaj winaq chik chi
kédka'n ke jasrie naq'atal wiriwinaq aj Israel?” —
xincha che.

Waral kagil wi chi ri winaq aj Israel Kdkirig na
ru tob'anik ri Dios rumal ri kojonik je'jas ri nik'iaj
winaq chik

15Ri uj, uj winaq aj Israel rumal chi je' ga b'anik
wa' xil ga wach. Ri uj, pune ta ne uj ajmakib/,
man uj ajmakib’ taj je' jas ri nik'iaj winaq chik ri
man e aj Israel taj ri kepe pa nik'iaj tinimit chik.
16 Pune tanejeri', getam chijun winaq man jikom
td ri ranima’' ri' cho ri Dios rumal ru b'anik ri
kub'ij ri Pixab'ri xutz'ib'aj ri ga mam Moisés, xane
xuwi kdjikomataj ri ranima' rumal chi kékojon che
ri Jesucristo. Rumal ri' ri uj xuquje' uj kojoninaq
che ri Jesucristo rech kéjikomataj ri qanima' cho ri
Dios xa rumal chi uj kojoninaq che ri Cristo, man
rumal ta ru b'anik ri kub'ij ri Pixab'. Man K'o ta
k'u jun winaq ri kéjikomataj ri ranima' cho ri Dios
rumal ru b'anik ri kub'ij ri Pixab'.

17We k'u aretaq kdqaj chi kdjikomataj ri qanima'
cho ri Dios rumal ri Cristo, kel k'u chi saq chi ri
uj, uj ajmakib’, ¢a kel kub'ij lo ri' chi ri Cristo are

kéb'anow ajmakib’ chqe? jMan je' td k'u ri'! 18 We
k'u ri in kinyak chi loq jumul ri tjjonik ri xinsach
u wéch, keintijoj chi jumul ri winaq che, mak ri'
ri kinb'ano. 19 Ri in K'ut, je' ta ne in kdminaq chik
chuwaéch ri u Pixab' ri Moisés. jTzare ri Pixab'
Xinkdmisanik! Je' xink'ulmaj rech qas kink'asi na
chupaténixik ri Dios. 20 Je' ta ne in kdminaq chik,
in ripil cho ri cruz junam ruk’ ri Cristo. We je ri,
man in ta chik in k'aslik, xane are ri Cristo k'asal
chi pa ri wanima'. Ri nu k'aslemal kdmik cho we
uwdchulew, are wa' ri k'aslemal ri xinriqo rumal
chixinkojon cheriCristoruK'ojolriDios, rixinraj,
ri xujach rib' pa ri kdmikal rumal wech. 21 Ri in
sib'alaj nim kinwil wi chi ri Dios xutoq'ob'isaj qa
wach. Qas tzij man kwaj taj kinwetzelaj wa'. We
ta kuya' kdjikomataj ri qanima' cho ri Dios rumal ru
b'anik ri kub'ij ri Pixab', xaqta b'a'loq' ri' xkdmisax
ri Cristo.

3

Xuwirumal chi kujkojonik k'oriLoq'alaj Espiritu
rech ri Dios pa ganima’

1 Ri ix, ix aj Galacia, jsib'alaj man Kkita ta tzij!
¢Jachin lo ri xub'an sub'unik chiwe, ri Xixsub'uwik
rech man kinimaj ta ri Qas Tzij? Aretaq xqatz-
ijoj ru Loq' Pixab' ri Dios chiwe, gas utz xga'n
chuq'alajisaxik wa' chiwéch jas ri xub'an ri Jesu-
cristo, jas ri xkdmisax ri Are' cho ri cruz. 2 Xuwi
b'a' kwaj chi kib'ij chwe: ¢A k'o ri Loq'alaj Espiritu
pa iwanima' rumal ru b'anik ri kub'ij ri Pixab' ri
xutz'ib'aj ri gqa mam Moisés? iMan je' ta ri'! ¢A
mat rumal chi xikoj ri Utzalaj Tzij re ri Evangelio
ri xito? iJe', je ri'l 3 ¢A are k'u kichomaj u k'isik

xaq ruk' ri i chuq'ab’ ix ri xichaplej u b'anik ruk'’
ru chuq'ab’ ri Loq'alaj Espiritu? jSib'alaj b'a’ man
kok ta tzij ri' pa i jolom! 4;A xaq loq' i ch'ijom
k'ia k'axk'ol pa ri i k'aslemal? Kwaj b'a’ chi gas
tzij k'o u patdn wa' chiwe. 5 Aretaq ri Dios kuya
ri Loq'alaj Espiritu chiwe xuquje' kub'an taq ka-
jmab’al chixol, ¢jas che je' kub'an wa'? Man kub'an
tad ri' xa rumal chi kib'ano jas ri kub'ij ri Pixab' ri
xutz'ib'aj ri ga mam Moisés, xane rumal chi kita ri
Utzalaj Tzij re ri Evangelio, xuquje' kikojo.

6 Ri qa mam Abraham xkojon che ri Dios, rumal
k'u ri' xq'alajisax rumal ri Dios chi jikom ranima’
riare'. 7Qas rajwaxik b'a’' chi kiwetamaj chiri gas
ralk'ual ri gqa mam Abraham, e are' wa' konojel
ri kekojonik. & Chupam ru Loq' Pixab' ri Dios ri
Tz'ib'talik u b'im loq ri Dios ojer chi kub'an na
jikom che ri kanima' ri nik'iaj winaq chik ri man
e aj Israel taj we kekojonik. Rumal ri' xuya u
b'ixik we utzalaj tzij ri' che ri ga mam Abraham:
“Ronojel ki wach winaq ri e kK'o cho ruwéchulew
ketewchitaj na rumal awech,” —xcha che. 9Ri qa
mam Abraham xkojonik, xuriq k'u ru tewchib'al
ri Dios. Xaq je ri' konojel ri kekojonik ketewchitaj
na junam jasrixb'an cheriare'.

10 Konojel ri ki jikib'am ki k'ux chrij ri Pixab' ri
xutz'ib'aj ri qa mam Moisés, kdq'at na tzij wa' pa
ki wi' rumal ri Dios chi kéak'djisax ki wach. Tz'ib'tal
k'uparuLoq' Pixab'riDios, kub'ij: “Jachin ri man
kub'an ta ronojel ri tz'ib'tal chupam ri wuj re ri
Pixab' amaq'el ronojel q'jj, kdk'djisax na u wéch
wa',” —Kkacha'. 11 Qas elinaq k'u chi saq chi man
k'o td jun winaq ri kéjikomataj ri ranima' cho ri

Dios rumal ru b'anik ri kub'ij ri Pixab' ri xutz'ib'aj
ri qa mam Moisés. Kub'ij k'u pa ru Loq' Pixab'
ri Dios ri Tz'ib'talik: “Ri winaq ri jikom ranima’
cho ri Dios kuriq na ri k'aslemal ri man k'o td u
K'isik rumal chi kédkojonik,” —kécha ri'. 12 Are k'u
ri Pixab' ri xutz'ib'aj ri ga mam Moisés man kub'ij
taj chi rajwaxik kékojon jun, xane kub'ij: “Jachin
ri kunimaj ronojel we Pixab' ri' kdk'oji na ri' ru
k'aslemal rumal wa',” —kécha'.

13 Ri Cristo xujutoro, xujuto' rech man kuya'
taj kdq'at tzij pa qa wi' chi kdk'djisax qa wach xa
rumal rech ri Pixab'. Ri Are' xuriq wa' we K'dx ri'
rumal gech uj. Tz'ib'tal k'u pa ru Loq' Pixab' ri
Dios, kub'ij: “Kak'djisax na u wach ronojel winaq
ri kixekb'ax cho jun che',” —kdécha'. 14Je ri' xub'an
ri Dios rech rumal ri Cristo Jesus kaya'taj chke ri
winaq ri man aj Israel taj ri tewchib'al ri xuchi'j ri
Dios che ri qa mam Abraham. Je ri' rech qonojel ri
kujkojonik kdk'oji pa qanima' ri Loq'alaj Espiritu ri
xuchi'j ri Dios.

Waral kdgil wi ru jalb’em rib' ri Pixab' ruk’ ri
tewchib'al ri xuchi'j ri Dios

15 Qachalal, gesajmpe ga no'j chrij ri kdka'n ri
winaq: Aretaq jun winaq kub'an jun trato o jun
testamento,” kutz'ib'aj kan ru b'i' chupam, man
k'o td k'u jun winaq chik ri kdkowinik katuruwik, o
kuya u wi'. 16Je k'u ri' ri Dios xub'ij chi kutewchij
na ri ga mam Abraham xuquje' jun rachalaxik ri
kil na u wéch pa taq ri q'ij ri kepe na. Man kub'ij
td ru Loq' Pixab' ri Dios ri Tz'ib'talik: “Keutewchij

3:15 ParuLoq' Pixab'riDiosxaq e junam rikieb’ tzij “trato” ruk’
“testamento”.

na xuquje' ri rachalaxik ri kil na ki wéach,” je' td ne
e k'ia ri tajin kub'ij, xane kub'ij: “Jun rachalaxik
ri kil na u wéch,” ri kel kub'ij wa' chi are “xa jun”.
Are K'u ri Cristo wa'. 17 Ri kwaj kinb'ij are wa": Ri
Dios xub'an jun trato ruk' ri ga mam Abraham,
xujikib'a k'u u b'ixik wa'. Rumal wa' ri Pixab'
ri xutz'ib'aj ri ga mam Moisés ri k'a te xpe wa'
ok'owinaq chi kiejeb' cientos ruk' juwinaq lajuj
junab’, man kakowin td chusachik u wach wa' we
trato ri'. Man kdkowin td k'u wa' kub'ano chi mat
K'o chi u patén ri xuchi'j loq ri Dios. 18 We ta je
ri' ri kuya ri Dios chqe, Are kuya wa' xa rumal
chi kujniman che ri Pixab' ri xutz'ib'aj ri ga mam
Moisés, man xa td b'a' are rumal chi ri Dios xuchi'j
logwa'. RiDios k'ut xa rumal chi xuchi'j wa' che ri
ga mam Abraham, Are xusipaj wa' che.

19We je ri', ¢jas k'u u patén ri Pixab' ri xutz'ib'aj
ri qa mam Moisés? Are xyi' wa' chuk'utik ri ki
mak ri winaq. Xuwi k'u k'o xupaténij wa' k'a xpe
na ri Cristo ri rachalaxik ri ga mam Abraham ri
xb'ixik chi kil na u wach rumal chi che ri Are’ xy1'
wi ri xuchi'j ri Dios. Ri Dios k'ut xtagan chuya'ik
ri Pixab' kumal ri dngeles pu q'ab’ jun ri kéch'aw
pa ki wi' ri winaq ruk’ ri Are'. Are wa' ri qa mam
Moisés. 20 Aretaq ri Dios k'o ri xuchi'j che ri qa
mam Abraham, xaq xuwi che ri are' xub'ijj wiwa'.
Man k'o ta jun q'axal tzij xukojo, man k'o ta jun
dngel, man k'o td k'u jun winag.T

Waral kagil wi ru patdn ri Pixab' ri xtz'itb'ax
rumal ri ga mam Moisés

T 3:20 Kel kub'ij wa' chi nim na u b'anik ri xuchi'j ri Dios che ri
mam Abraham chuwdéch ri Pixab' ri xutz'ib'aj ri mam Moisés.

21 ; A kel 1o kub'ij wa' chi ri Pixab' ri xutz'ib'aj ri
ga mam Moisés kuk'ulelaj ri xuchi'j loq ri Dios?
iMan je' ti ri'! We ta ri Pixab' ri xyi'’k kdkowinik
kuya k'aslemal, te k'u ri' qas kéjikomataj na ri' ri
ganima' cho ri Dios rumal ru b'anik ri kub'jj ri
Pixab'. 22 Are k'uru Loq' Pixab'ri Dios ri Tz'ib'talik
kub'ij chi konojel ri e k'o cho ruwéachulew je' tane e
tz'aptal pa che' xa rumal ri ki mak. (Kel kub'ij wa'
chi e kK'o pu q'ab’ ri ki mak.) Je ri' rech ri winaq
ri kekojon che ri Jesucristo kuya' kdyi' na chke
ronojel ri xuchi'j ri Dios xa rumal ri ki kojonik.

23 Aretaq mdja' képe ri Jun ri kujkojon na che, je'
tane chiuyj tz'aptal pa che' rumal ri Pixab', geye'm
k'ut chi képe ri Are', kuk'ut rib' chqawaéch. 24Je ri'
riPixab'are chajil qe petinaqloq chuk'amik gab'e
k'a xpe na ri Cristo, rech aretaq kujkojon che ri
Are' kdjikomataj na ri qanima' cho ri Dios. 25 Kdmik
k'ut rumal chi petinaq ri Jun ri kujkojon na che,
yaman uj k'o ti chi pu q'ab' ri Pixab' ri chajil ge ri
xuk'am ga b'e.

26 Twonojel k'ut, ix ralk'ual ri Dios rumal chi
ix kojoninaq che ri Cristo Jesus. 27 Iwonojel ri ix
b'anom i gasna' rech xa ix jun chik ruk' ri Cristo,
ch'uqtal k'u iwij rumal ri Are' je' jas ri kib'ano
kich'uq iwib' ruk' rii q'u'. 28 Man nim td u b'anik
kdmik we jun winaq are aj Israel, o are jun u
wach winaq chik, we kachakunik, k'o pu g'ab’ jun
u patron o we ne man k'o td u patron. Man nim ta
ub'anik we are achi o are ixoq, rumal chiiwonojel
xa ix jun chik ruk' ri Cristo Jesus. 29 We ri ix, ix
rechriCristo, qas tzij b'a' ri'ix rachalaxik kan riqa
mam Abraham, kiwechb'ej k'u na ru b'im ri Dios

chi kuya na.

4

1Ri kwaj kinb'ij are wa'": Aretaq ri ralk'ual jun
winaq k'a ak'al na, kdyi' k'u kan rechb'al, xaq
junam ri' ruk' jun chke ri paténinelab' ri e k'o pa ri
ja, pune k'u are rajaw konojel ri jastaq. 2 We ak'al
ri', e K'o winaq ri kechajinik, ri xuquje' keilow ri
jastaq re ri are' k'a kel na pa ki q'ab’ ri chajil taq
re pa ri q'ij ru b'im kan ru tat ri ak'al. 3Je k'u ri'
ri uj xuquje'. Aretaq je' ta ne uj ak'alab’, uj k'o
pu q'ab’ ri ki taganik ri winaq ajuwdachulew, jas ri
xkichomaj ri e are'. 4 Aretaq k'ut xopan ri q'ij, ri
Dios xutaq loq ru K'ojol ri xil u wéch rumal jun
ixoq. Are ri Are' jun aj Israel xk'iyik, xunimaj k'u
ri ki Pixab' ri winaq ri'. 3Je ri' xub'ano rech ri uj,
riujk'opuq'ab’ri Pixab'ri', kujtzoqopitajik, kujok
k'u che ralk'ual ri Dios.

6 Chuk'utik k'ut chi ix ralk'ual chi ri Dios, ri Are'
xutaqloq ri Espiritu rech ri u K'ojol pariiwanima'.
Ri Loq'alaj Espiritu ko kuraq u chi', kub'ij: “jAbbal”
ri kel kub'ij: “iNu Tat!” —Kkécha'. 7 Rumal K'u ri' ri
ix, ix ralk'ual chi ri Dios, man xaq té ix paténinel
chik. Rumal chi ix ralk'ual ri Dios, ri Are' kuya na
ri iwechb'al rumal ri Cristo.

Ri apostol Pablo kok il chke ri kojonelab’

8 Ri ix nab'e kanoq aretaq man qas td iwetam
u wach ri Dios, xa 1 kojom iwib' che ki paténixik
taq tiox ri man qas e dios taj. 9 Are k'u ri kimik
gas iwetam chi u wéch ri Dios, o ri jikom na u
b'ixik are chi ri ix qas etamtal chi i wéch rumal
ri Dios. ¢Jas k'u che kiwaj kixtzelej chi jumul ruk’
ri ojer taq i chomanik ri man k'o ta ki patén, ri

man k'o té kdch'ak chkij? ¢Jas k'u che kiwaj kiya chi
jumul iwib' chunimaxik ri ojer taq i chomanik, je'
ta ne chi ix paténil taq ke? 10Ri ix xaq are kib'an
nimaq'ij, kichajij jujun taq q'ij, jujun taq ik', jujun
taq ajilab'al, xuquje' jujun taq junab'. (Kichomaj
chi are wa' kub'ano chi ix utz kixil wi rumal ri
Dios.) 11 Kinxej wib' we ne xaq loq' in chakuninaq
chixol chutzijoxik ru Loq' Pixab' ri Dios.

12 Qachalal, kixinb'ochi'j chi kib'an iwe jas ri nu
b'anom in, miya k'u iwib' pu q'ab’ ri Pixab'. Riin
xuquje' nu b'anom we jas ri ix (ri man ix aj Israel
taj, man ix k'o td k'u pu q'ab’ ri Pixab’). Ri ix,
man k'o td jumul i b'anom k'dx chwe. 13 Ri ix k'ut
iwetam chi xa rumal jun yab'il xinkanaj iwuk/,
xintzijoj ri Utzalaj Tzij re ri Evangelio chiwe nab'e
mul. 14 Sib'alaj k'dx k'u ri yab'il ri xinriqo. Man
ruk' td k'u ri' chi k'o k'dx chwe xiwetzelaj ta nu
wiéch, xinipaqchij ta apanoq. Xane xinik'ulaj je' ta
ne in jun angel rech ri Dios, je' ta ne chi in, in ri'
ri Jesucristo. 15 ;Jas xib'ano chi man k'o té chik ri
kikotemal ri xina' nab'e? Kuya' kinb'ij chi qas tzij
xinwilo jas rirutzil iwanima' chwe aretaq xink'oji
iwuk'. We ta xixkowinik Xiwesaj ta ri' riiwaq'ach,
xiyatari' chwe che nu to'ik. 16 ;A xa ta k'u xinb'an
nu k'ulel chiwe rumal chi xinb'ij ri qas tzij?

17E K'o jule' winaq ri je' ta ne sib'alaj kixkaj,
man utzil ta k'ut ri kdkaj chiwe. Are kékaj kixkitas
chqij, rech ri ix ke' iwanima' kuk' ri e are'. 18 Utz
k'ut aretaq e k'o ri kdkaj kdka'n utzil chiwe ruk' ri
rutzilkanima', man xuwi td k'u aretaqin k'oiwuk/,
xane rajwaxik wa' amaq'el. 191Ix, ri ix je' ta ne alaj
taqwalk'ual, jumul chik kinna' k'ax iwumal, je'jas
ri k'ax ri kuriq jun yawab' ixoq. Kintaqej k'u na

u ch'ijik ri k'ax ri' rech je' kixel na jas ri Cristo,
gas kdtagan k'u na ri Are' pa iwanima'. 20 Kwaj
ta na chi in k'o iwuk' chanim ri' rech jun chi wi
riich'ab'exik kuya' kinb'ano. jSib'alaj k'u kinok il
rumal ri tajin kib'ano!

Ri kieb' u trato ri Dios kejunamax kuk' ri nan
Sararachi'lrinan Agar ojer
21 Chib'ijmpe chwe, ix ri kiwaj kixk'oji pu q'ab’
ri Pixab' ri xutz'ib'aj ri qa mam Moisés, ;a mat k'o
jumul ri xok pa i jolom jas ri kub'ij ri Pixab' ri'?
22Tz'ib'tal chupam chiri qa mam Abraham xek'oji
kieb'uKk'ojol, jun ruk'ri ajik’, riixoqriukojom che
paténil re, rijun chik ruk'ri qas rixoqil ri man xaq
td patdnil re. 23Riral alari ajik' xilu wéichri are' je'
jas rikil u wach apachike ak'al. Are k'uriral ala ri
gas rixoqil ri ga mam Abraham xil u wach ri are'
rech je'kelik jas ri xuchi'jloq ri Dios. 24 Are k'u jun
k'utb'al wa' chqawdch uj kdmik. We kieb' ixoqib' ri'
kinjunamaj kuk' kieb' trato. Ri nan Agar, ri ajik/,
kinjunamaj ruk’ ri trato ri xub'an ri Dios ruk' ri
ga mam Moisés puwi' ri nim juyub’, Sinaiub'i'. Ri
winaq ri kil ki wach chupam we trato ri', je' ta ne
chi xa e kojom che paténinelab' jas rinan Agar. 25Ri
nan Agar kinjunamaj ruk’ ri ojer trato ri xb'antaj
chila' puwi' ri nim juyub' Sinai ri k'o pa Arabia.
Ri winaqri e k'o pu q'ab’ wa' we trato ri', e are je'
jas ri kanom ri winaq aj Jerusalén kdmik. Ri e are'
kachi'l ri kalk'ual je' ta ne e kojom che paténinelab'
rumal chi e k'o pu q'ab’ ru Pixab' ri Moisés. 26 Are
K'uriuj, ujri' rechrik'ak' Jerusalén ajchikaj, man
uj k'o td chipu q'ab'riojer Pixab'ri'. Are k'uriqas

ga tinimit wa'. 27 Kub'ij k'u ru Loq' Pixab' ri Dios ri
Tz'ib'talik:
Chatkikotoq, nan, at ri'
ri man katalk'ualan taj,
ri man k'o ta awal.
Sib'alaj chatkikotoq, ko karaq a chi'
rumal ri a kikotemal,
pune man k'o td jumul a riqgom
ri kK'ax ri kuriq jun yawab' ixoq.
Je ri', rumal chi kek'iar na
riral riixoq rixjach kanoq
chuwdéch ri ixoq ri k'o rachajil,
—XKkachari tz'ib'tal kanoq.

28 Je k'u ri', qachalal, je' jas ri ga mam Isaac ri
xuchi'j ri Dios chi kil na u wéch, je ri' ri uj, uj ri'
ri ralk'ual ri Dios rumal ri xuchi'j ri Are'. 29]e’ jas
ri xk'ulmataj ojer, ri ala ri xil u wéch je' jas ri kil
u wéch apachike ak'al kub'an k'dx che ri jun ri xil
u wich rumal ru chuq'ab’ ri Espiritu rech ri Dios.
Are K'u je wa' tajin kdk'ulmataj kdmik. 30 ;jas k'u
kub'ij ru Loq' Pixab' ri Dios ri Tz'ib'talik? Kub'ij:
“Chawesaj b'iri ajik' ri kojom che paténinel rachi'l
ri ral, rumal chi ri ral ri ixoq ajik' ri' man Kkayi'
td rechb'al junam ruk' ri ral ri ixoq ri qas k'o
rachajil,” —kécha'. 31Je ri', gqachalal, man uj je' taj
jas ri ral ri ixoq ajik' ri xaq kojom che paténinel,
Xane uj junam jas ri ral ri qas rixoqil ri ga mam
Abraham ri man xaq ta patanil re.

S

Miya chi iwib’ jumul pu q'ab’ ri ojer Pixab're ri
qa mam Moisés

1Manujk'ota chipuq'ab'riojer Pixab'. RiCristo
k'ut Are xujesan pu q'ab’' wa'. Chitagej b'a’' ri u
b'anom ri Jesucristo chiwe. Chiwila b'a’ chi miya
chiiwib' jumul chik pu q'ab’ ri ojer Pixab' je' ta ne
chi xaq ix kojom chik che paténinelab'.

2 jChitampe ri kinb'ij! In wa/, ri Pablo, kintzijon
iwuk'. Kinb'ij chiwe chi we ri ix kiya iwib' chi
kok retal ri ojer trato che ri i cuerpo jas ri kdka'n
ri winaq aj Israel, man k'o td u patén ri' chi ix
kojoninaq che ri Cristo. 3 Jumul chik kwaj kinb'ij
chke konojel ri achijab’, chi we kékiya kib' chi kok
ri retal ri ojer trato chke, tzrajwaxik wi ri' kdka'n
ronojel ri kub'ij ri Pixab' ri xutz'ib'aj ri ga mam
Moisés. 41x ri kikojo chi rumal ru b'anik ri kub'ij ri
Pixab' kdjikomataj ri iwanima' cho ri Dios, i tasom
chi iwib' chrij ri Cristo. I yo'm kan ri nimalaj
u toq'ob’ ri Dios. 5 Ri uj k'ut, rumal ri Loq'alaj
Espiritu ga ku'b'am qa k'ux chi ri Dios kub'an na
jikom che ri ganima' rumal chi uj kojoninaq che
ri Cristo. ¢ We k'u xa uj jun chik ruk' ri Cristo Jesus,
man K'o té u patén ri' we kdkoj ri retal ri ojer trato
che ri qa cuerpo o we man kéakoj td ri'. Ri k'ou
patédn are la' chi uj kojoninaq che ri Cristo. Are k'u
wa' kdb'anow chqe chi qas keqaj konojel ri winagq.

7Ri ix utz i b'anom petinaq loq. ¢Jachin lo ri
xkojow i k'ux rech man kinimaj ta chi ri qas tzij?
8 Man are ta ri Dios ri xb'anow wa' rumal chi are
ri Are' ri xixusik'ij rech kixk'oji ruk'. 9 Iwetam k'ut
chi“xaruk'jub'iq' ch'dm kéch'dmirisax juntir riq'or
re kaxlan wa, kawalij k'u u wéach,” —kéacha'. (Je r1'
xXuquje'rijub'iq’ tijonik ri man utz taj kéretzelaj na
u wich ronojel ri utzalaj tijonik.) 10Ri in k'ut ku'l
nu kK'ux chrij ri Qajaw Jesus, chiri ix man kik'ex ta

riichomanik. Are kdk'ajisax k'u na u wach rumal
ri Dios jachin ri' ri tajin kub'ano chi késach i k'ux,
apachin taneriare'.

11Ri in, qachalal, we ta xaq are tajin kintagej u
tzijoxik chi rajwaxik kok ri retal ri ojer trato che
ri ki cuerpo ri achijab’, mat katzukux u b'anik k'ax
chwe in kumal ri winaq aj Israel. We ta je ri', mat
tzel kékita ri winaq ri' ri u tzijoxik ru kémikal ri
Cristo cho ri cruz. 12]Jachin k'u taq ri kékikoj ki
chuq'ab’ chiwe rech kokriretalriojer tratocherii
cuerpo, b'anom ta wi chi kékiq'at apan ri ki cuerpo
rieare'.

13 Ri ix k'ut, qachalal, ix sik'im rech kixtzogqo-
pitaj pu q'ab’ ri ojer Pixab'. We je ri', xuwi b'a’
michomaj chikuya'kib'anrixaqirayib'alix, xane
chito'la iwib' rumal chi kiwaj iwib'. 14Je ri', rumal
chi ronojel ri kub'ij ri Pixab' kub'an tz'agat wa'
rumal we taqanik ri": “Chawaj ri awach winaq jas
ri at kawaj awib',” —kdécha'. 15 We k'u je' kib'ano
jasrikdka'nritz'i'xa kdkipaq' kib', chiwila b'a’ iwib'
chi mik'is ne iwib' pa taq ri ch'oj.

Ri qa rayib'al ri man utz taj kuk'ulelaj u wich ri
Loq'alaj Espiritu
16 Ri kwaj kinb'ij in chiwe, are wa': Chiya che ri
Loq'alaj Espiritu chi kdtagan ri Are' pa ri iwanima'
rech man kib'an ta ri i rayib'al ri man utz taj.
17Ri qa rayib'al ri man utz taj kuk'ulelaj u wéch ri
Loq'alaj Espiritu rech ri Dios. Ri Loq'alaj Espiritu
k'ut kuk'ulelaj u wéch ri gqa rayib'al ri man utz taj.
We kieb' ri' kdkik'ulelaj kib'. Rumal ri' ri iXx man
kixkowin taj kib'ano jachike ri kiwaj. 18 We k'u are
ri Loq'alaj Espiritu kdtaqan pa ri iwanima', man ix

k'o td ri' pu q'ab’ ri Pixab' ri xutz'ib'aj ri qa mam
Moisés.

19 Q'alaj ri kédka'n ri winaq ri ki jachom kib'
chub'anik xaq jas ri kirayib'al ri e are'. Je' kdka'no
jas ri kdka'n ri tz'1' ri xaq kékirig kib', man Kk'o
ta ki pixab'. Kéka'n k'u ri etzelal ri sib'alaj dwas
u b'anik cho ri Dios xuquje' chkiwéch ri winag.
Kéka'n k'uronojel u wach ri man utz taj ri kékirayij,
ri xa k'ixb'al u b'anik. 20 Man xuwi td wa', xane
kékiq'ijilaj taq tioX, xuquje' kdka'n itzinik. Kéka'n ki
k'ulel chb'il taq kib', amaq'el k'ut kékiyak taq ch'oj.
K'dx kdkina' chkij nik'iaj winaq chik, chanim képe
koyowal. Xuwi Kkékitzukuj ri kech ri e are’, man
kékichomaj ta ri kech nik'iaj chik. Man kuriq ta rib’
ri ki chomanik, xane xaq kékitasala kib' chb'il taq
kib'. 21 Xuquje' kékirayij ri kech nik'iaj winaq chik,
kekdmisanik, keq'ab'arik, kdkiya u wi' ri kékitijo.
Xuquje'k'onik'iaj chik rijunam ruk'wa'ri kéka'no.
Kinb'ij chi k'u apan chiwe jas ri nu b'im kan nab'e,
chi ri keb'anow wa' we ri' man keopan ta na ruk’
ri Dios rech kétagan ri Are' pa ki wi'.

22 Are k'u ri Loq'alaj Espiritu kub'ano chi kédqaj
qib', chi qas kujkikotik, chi kuxlan na ri qanima’,
chi kéqachajij paciencia, chi kujch'awik, kéga'n
utzil chke nik'iaj, chi utz ri qa k'aslemal, chi
jikom ri gqanima’', man xaq ta kieb' qa chomanik.
23 Ri Loq'alaj Espiritu xuquje’ kub'ano chi man
kaqanimarisaj ta qib’, chi man kaqa'n ta xa jas ri
kédgaj uj. Man k'o td k'u jun pixab' ri kub'ij chi
man kuya' taj keb'an wa' we ri'. 24 Ri e rech ri
Cristo, je' ta ne ki ripom cho ri cruz ronojel ri ki
rayinik ri man utz taj, ronojel ri man utz taj ri kraj
ri kanima'. 25 We yo'm ri ga k'aslemal rumal ri

Loq'alaj Espiritu, qaya b'a’ chiri Are' kdtagan pa qa
wi' paronojel ri kqa'no.

26 Man kuya' taj kdqanimarisaj qib', rumal chi
we je ri' kdga'no, Xxa kdqayak qoyowal chb'il taq
qib'. Médgana' k'u k'ax chrij jun kojonel chik aretaq
kuriq utzil pa ru k'aslemal.

6
Rajwaxik kdgato'la qib' ri jun ruk’rijun chik

1Qachalal, we k'o jun kojonel kiriqtaj pa mak, ix
ri'ri qas kétagan ri Loq'alaj Espiritu pa riiwanima’,
rajwaxik kito' wa' we kojonel ri' ruk’' jun utzalaj
iwanima' rech kub'an chi na ri gas utz pa ru
k'aslemal. Aretaq kib'an wa', are minimarisaj b'a’
iwib', xane china' pa iwanima' chi man nim ta i
b'anik. Chiwila k'u iwib' chijujunal chi mixqaj ne
ix pa mak xuquje'. 2 Chito'la iwib' ri jun ruk'rijun
chik je'jas ri kub'an jun winaq kuto' ri rachi'l che
ri reqa'n. We je' kib'an ix, kinimaj ri' ru Pixab' ri
Cristo.

3 We k'o jun kuchomaj chi gas nim u b'anik,
getam chi man qas tzij td k'u ri'. Ri winaq ri' xa
tajin kusub' rib'. 4 Rumal ri' rajwaxik chi chiwila
iwib' chijujunal jas ri i b'anom pa ri i k'aslemal.
We i b'anom ri qas utz, te k'u ri' kdku'b'i na i k'ux
rumal ri i b'anom ix. Man are ti kiwilo jas ri
ka'nom nik'iaj chik. > Chijujunal k'ut rajwaxik
kich'oqob'ej ronojel ri kipe na pa riik'aslemal.

6 Ri tajin kétijox che ru Loq' Pixab' ri Dios, ra-
jwaxik ri' kuya jub'iq’' re jas ri k'o ruk’, kub'an k'u
ronojel u wéch utzil che ri tajin kuya ri tijonik.

7iMisub'iwib'! RiDios mankuya ti chke riwinaq
chixa kéketz'b'ejuwéchriAre'. Ronojel k'u ri kutik

jun winaq, kdyak na ru wich wa' rumal. 8 We jun
winaq xa are kub'an ri etzelal ri k'o pa ri ranima/,
are je' ta ne ritajin kutik jun itzel tiko'n ri man utz
td u wdch, kuyak k'u na ri' jun cosecha re kamikal.
We k'u jun winaq are kub'ano jachike ri kraj ri
Espiritu rech ri Dios, are je' ta ne chi tajin kutik jun
utzalaj tiko'n ri'. Ri Loq'alaj Espiritu kub'ano chi
kuyak na jun cosecha ri man késach td u wéch, are
wa'ri k'aslemal ri man k'o té u k'isik. 9 Mujkos b'a’
chub'anik ri utzil. Kuriq k'u na jun q'ij ri kiqgayak
na ru wach ri ganom we man kak'istaj td qa k'ux
ruk’, kdqaya k'u kan u b'anik wa'. 10 Rumal ri’,
joropa’ mul ri kujkowinik, gana utzil chke konojel
winaq, mas k'u na chke ri qach taq kojonelab'.

Ri apostol Pablo kuya ri K'isb'al u pixb'enik,
xuquje' kuya rutzil ki wdch ri kojonelab’

11 Chiwilampe ri nimaq taq tz'ib' ri kinb'ano
aretaq kinkoj ri nu q'ab’ in chutz'ib'axik wa' we
tzij ri' chiwe. 12Konojel ri kékikoj ki chuq'ab’ chiwe
rech kok riretal ri ojer trato che riicuerpo, kdka'n
wa' xa rumal chi are kékaj chi utz keil wi kumal ri
winaq, rech man k'o ta jun k'éx kdb'an chke pune
kékitzijoj ru kdmikal ri Cristo cho ri cruz. 13 Xuquje'
ne ri winaq ri kojom ri retal ri ojer trato che ri ki
cuerpo, man kekowin taj kdka'n ronojel ri kub'ij
ri Pixab'. Are xa kékaj chi kok ri retal ri ojer
trato chiwe rech kékinimarisaj kib' chiwij chub'ixik
chi xekowinik xka'no chi xixniman che ri kakib'ij.
14 Are k'uriin, man kwaj taj kinnimarisaj wib' xaq
pa we wi, xane xuwi rumal ru kémikal ri Qajaw
Jesucristo. Rumal k'u ru kdmikal ri Are' cho ri cruz,
je' ta ne kminaq chi ruwdchulew chwe in, xuquje'

riin,je'ta nein kdminaq chik chuwéch ruwéachulew.
15 We qas tzij xa uj jun chik ruk' ri Cristo Jesus,
pune kojom retal ri ojer trato che ri ga cuerpo o
man kojom taj, man are ta ri' ri nim u b'anik, xane
ri qas nim u b'anik are we b'anom k'ak' taq winaq
chge rumal ri Dios. 16 Konojel b'a’ ri kdka'no jas ri
kub'ij we taqanik ri', chub'an ta ri Dios chke chi
kuxlan ri kanima', xuquje' chi kel ta u k'ux chke
rie are', xuquje' chke konojel ri gas e rech ri Are'.

17Xuwi chi b'a' wa' we kdmik, are k'u ri chuweq
kéb'ij man kwaj ta chik chi k'o jun kuya latz' chwe,
o kub'an jun u wéch k'dx chwe, rumal chiri yuk ri
e k'o cherinu cuerpo qas kékik'utu chi in paténil re
ri Qajaw Jesus.

18 Qachalal, are ta b'a' ri Qajaw Jesucristo
kétoq'ob'isan na i wach ix nimalaj iwonojel. Amén.

